ՏԵՂԵԿԱՆՔ-ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Նախագծի ընդունման անհրաժեշտությունը.
Երևան քաղաքի Կենտրոն վարչական շրջանի բակային տարածքների հիմնանորոգման աշխատանքների կատարման նպատակով Երևանի քաղաքապետարանի և «Եղիսաբեթ Սամվելի Ալմազյան» Ա/Ձ-ի միջև 2025 թվականի հոկտեմբերի 03-ին կնքված կապալային աշխատանքների կատարման N «ԵՔ-ԳՀԱՇՁԲ-25/165-2» ծածկագրով գնման պայմանագրի շրջանակում Երևան քաղաքի Սայաթ-Նովա փողոց հ.37 և Մաշտոցի պողոտա հ.37 հասցեների բակերում իրականացվելիք աշխատանքներում անհրաժեշտություն է առաջացել իրականացնել նախատեսված աշխատանքների ծավալների ավելացում (այստուհետև՝ լրացուցիչ աշխատանքներ), որը գերազանցում է  յուրաքանչյուր չափաբաժնի մասով  գնի տաս տոկոսը:
Մասնավորապես 2-րդ չափաբաժնի մասով՝ Երևան քաղաքի Սայաթ-Նովա փողոց հ.37 հասցեի բակային տարածքում առաջացել է 466.0մ2 ասֆալտային ծածկույթի տեղային նորոգման և լրացուցիչ 89.42048մ2 ռետինե EPDM հատակ 10մմ /նյութ և աշխատանք/ իրականացման անհրաժեշտություն՝ պայմանավորված ֆուտբոլի խաղադաշտի նախկին գոյություն ունեցող չափսերը անփոփոխ թողնելու հանգամանքով՝ խաղահրապարակը նոր տեղում կառուցելով (որն ի սկզբանե նախագծով նախատեսված չէր):
Այսպիով, 2-րդ չափաբաժնի մասով գինը ավելանում է 10 704 092 (տասը  միլիոն յոթ հարյուր չորս հազար իննսուներկու) ՀՀ դրամով, ինչը այդ չափաբաժնի մասով գերազանցում է օրենսդրությամբ սահմանված մինչև 10% տոկոս շեմը՝ ընդհանուր կազմելով 22,81% տոկոս:
Ինչպես նաև 6-րդ չափաբաժնի մասով՝ Մաշտոցի պողոտա հ.37 հասցեի բակային տարածքում առաջացել է 105.0մ2 ասֆալտային ծածկույթի տեղային նորոգման և լրացուցիչ 136.64315մ2  ռետինե EPDM հատակ 10մմ /նյութ և աշխատանք/ իրականացման անհրաժեշտություն՝ պայմանավորված ֆուտբոլի խաղադաշտի նախկին գոյություն ունեցող չափսերը անփոփող թողնելու հանգամանքով՝ խաղահրապարակը նոր տեղում կառուցելով (որն ի սկզբանե նախագծով նախատեսված չէր), որի արդյունքում 6-րդ չափաբաժնի մասով գինը ավելանում է 8 604 304 (ութ  միլիոն վեց հարյուր չորս հազար երեք հարյուր չորս) ՀՀ դրամով, ինչը այդ չափաբաժնի մասով գերազանցում է օրենսդրությամբ սահմանված մինչև 10 % տոկոս շեմը՝ ընդհանուր կազմելով 21,79% տոկոս:
Երևանի քաղաքապետարանի և «Եղիսաբեթ Սամվելի Ալմազյան» Ա/Ձ-ի միջև 2025 թվականի հոկտեմբերի 03-ին կնքված կապալային աշխատանքների կատարման N «ԵՔ-ԳՀԱՇՁԲ-25/165-2» ծածկագրով գնման պայմանագրով 10 տոկոսի շրջանակում պայմանագրի գնի ավելացում չի իրականացվել:
Երևանի քաղաքապետարանի և «Եղիսաբեթ Սամվելի Ալմազյան» Ա/Ձ-ի միջև 2025 թվականի նոյեմբերի  26-ին կնքվել է N 1 համաձայնագիրը, որի համաձայն՝ Պայմանագրով նախատեսված Կենտրոն վարչական շրջանի բակային տարածքների հիմնանորոգման աշխատանքների կատարման ժամկետը երկարաձգվել է մեկ անգամ՝ մինչև 20 (քսան) օրացուցային օրով:
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57.1-ին կետը և այն հանգամանքը, որ Երևան քաղաքի Կենտրոն վարչական շրջանի բակային տարածքների հիմնանորոգման աշխատանքների կատարման նպատակով Երևանի քաղաքապետարանի և «Եղիսաբեթ Սամվելի Ալմազյան» Ա/Ձ-ի միջև 2025 թվականի հոկտեմբերի 03-ին կնքված կապալային աշխատանքների կատարման N «ԵՔ-ԳՀԱՇՁԲ-25/165-2» ծածկագրով գնման պայմանագրում, ծավալաթերթ-նախահաշվի որոշ աշխատանքներ նախատեսված չեն եղել՝ նախագծով առաջարկվում է թույլատրել Երևանի քաղաքապետարանին՝ Երևանի քաղաքի Կենտրոն վարչական շրջանի բակային տարածքների հիմնանորոգման աշխատանքների գնման պայմանագրում կատարել փոփոխություն:
2. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3. Նախագծի ընդունման կապակցությամբ ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի էական ավելացում կամ նվազեցում չի նախատեսվում:
4. Նախագծի ընդունման առնչությամբ այլ իրավական ակտերի ընդունման կամ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին.
Նախագծի ընդունմամբ պայմանավորված այլ իրավական ակտերի ընդունման կամ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

